
 
 KATHY HOCHULگورنر   0202/4/31 :فوری ریلیز کے لیے

 

نے ریاست بھر میں گھروں کے مالکان اور چھوٹی رہائشی عمارتوں کے لیے ہیٹ پمپ کی  HOCHULگورنر 
  ملین تک کا اعلان کیا 150$تنصیبات کو وسعت دینے کیلئے 

  
نیا گرین اسمال بلڈنگز پروگرام نیو یارک کے باشندوں کے لیے ڈی کاربنائزیشن کے عمل کو تیز کرے گا اور توانائی 

  کے اخراجات کو کم کرے گا

   
  

نے آج اعلان کیا کہ ریاست نیو یارک بھر میں چھوٹی رہائشی عمارتوں میں ( کیتھی ہوکل) Kathy Hochulگورنر 
ملین تک کی اضافی  150$والے ہیٹ پمپ سسٹمز کی تنصیب کی معاونت کے لیے اب تک توانائی کی کفایت کرنے 

 New York State Homes)فنڈنگ دستیاب ہے۔ یہ فنڈنگ، جو ریاست نیو یارک گھروں اور کمیونٹی کی تجدید 
and Community Renewal, HCR )کے گرین اسمال بلڈنگز پروگرام کے ذریعے فراہم کی جا رہی ہے، صاف 

ہیٹنگ اور کولنگ ٹیکنالوجیز تک رسائی کو وسعت دینے کے لیے مدد فراہم کرے گی جبکہ اخراج میں کمی لانے اور 
 گھروں کے مالکان اور کرایہ داروں کے لیے حسب استطاعت سہولیات کو بہتر بنانے کا باعث بھی بنے گی۔ 

  
گورنر " ر میں بدستور ملک کی قیادت کر رہا ہے،نیو یارک ایک حسب استطاعت اور زیادہ پائیدار مستقبل کی تعمی"

Hochul (ہوکل )گھروں کے مالکان اور چھوٹی عمارتوں کے لیے جدید اور توانائی کی کفایت کرنے والی " نے کہا۔
ہیٹ پمپ ٹیکنالوجی میں سرمایہ کاری کے ذریعے ہم یوٹیلٹی اخراجات کو کم کر رہے ہیں، نقصان دہ اخراج میں کمی 

ں اور یہ یقینی بنا رہے ہیں کہ مزید نیو یارک کے باشندے محفوظ، آرام دہ اور ماحول دوست گھروں میں رہ لا رہے ہی
  "سکیں۔

  
پروگرام کے تحت، گرین ( Sustainable Green Futures)بلین کے سسٹین مستحکم مستقبل  1$ریاست کے 

اسمال بلڈنگز پروگرام ایسے اعلی کارکردگی کا مظاہرہ کرنے والے ہیٹ پمپس اور متعلقہ اپ گریڈیشنز کی تنصیب کی 
معاونت کرتا ہے جو ریاست نیو یارک بھر میں عمارتوں کی الیکٹریفیکیشن کو ممکن بناتی ہیں۔ اس سے توقع کی جا 

وں اور چھوٹے پیمانے کی رہائشی عمارتوں کے لیے صاف توانائی کی اپ گریڈیشنز رہی ہے کہ یہ سنگل فیملی گھر
تک رسائی کو وسعت دے گا، جن میں کم اور درمیانی آمدنی والے گھرانوں کو خدمات فراہم کرنے والی عمارتیں بھی 

ی جانب منتقلی کو شامل ہیں، جبکہ مقامی معیشتوں کی معاونت اور نیو یارک کے مکمل برقی عمارتوں کے شعبے ک
 بھی آگے بڑھایا جائے گا۔ 

  
کے زیر انتظام مختلف موجودہ چھوٹی عمارتوں کی ڈویلپمنٹ گرانٹ اور قرض کے پروگرامز کے  HCRیہ فنڈنگ اب 

کے مارگیج ( State of New York Mortgage Agency)ساتھ ساتھ اسٹیٹ آف نیو یارک مارگیج ایجنسی 
ی وسیلے کے طور پر دستیاب ہے، جس سے سہل فراہمی اور تیز تر نفاذ ممکن ہو پروگرامز کے ذریعے ایک اضاف

 سکے گا اور ریاست بھر میں وسیع جغرافیائی رسائی کو یقینی بنایا جائے گا۔ 
  

اعلیٰ معیار کے نتائج کو یقینی بنانے کے لیے، تمام پروجیکٹس کے لیے لازم ہوگا کہ وہ ریاست نیو یارک کے محکمہ 
 New York State Energy Research and Development)انائی کی تحقیق اور ترقی برائے تو

Authority ) کے کلین ہیٹ پروگرام کے ساتھ ہم آہنگی میں تیار کردہ پروگرام گائیڈ لائنز پر پورا اتریں۔ یہ معیارات
 نائیں گے۔ تنصیب، کارکردگی اور طویل مدتی توانائی کی بچت میں بہترین طریقہ کار کو یقینی ب

  



( روتھ این وِسناوسکاس) RuthAnne Visnauskasریاست نیو یارک گھروں اور کمیونٹی کی تجدید کی کمیشنر 
ملین کی سرمایہ کاری ہماری اس صلاحیت کو مضبوط بناتی ہے کہ ہم گھروں کے مالکان اور اہل  150$یہ " نے کہا،

چھوٹی عمارتوں میں رہنے والے کم تا درمیانی آمدنی والے رہائشیوں تک اعلی کارکردگی والے مکمل برقی حل پہنچا 
اپنے موجودہ شراکت داروں اور  سکیں جنہیں اکثر بڑے پیمانے کے پروگرامز میں نظر انداز کر دیا جاتا ہے۔

پروگرامز سے فائدہ اٹھاتے ہوئے ہم تیزی سے زیادہ صاف، صحت بخش اور حسب استطاعت گھروں کی فراہمی کو 
  "ممکن بنا سکتے ہیں جبکہ نیو یارک کے ملک میں سرفہرست موسمیاتی اہداف کو بھی آگے بڑھا سکتے ہیں۔

  
واضح کر دوں کہ یہ سب اتفاقاً نہیں ہوا۔ یہ سرمایہ کاری "نے کہا، ( کرکیون پار) Kevin Parkerریاستی سینیٹر 

برسوں کی مسلسل کوششوں، جدوجہد اور قانون سازی کا نتیجہ ہے تاکہ یہ یقینی بنایا جا سکے کہ صاف توانائی کی 
کمیونیکیشنز کمیٹی  معیشت کی جانب منتقلی میں نیو یارک کے باشندے پیچھے نہ رہ جائیں۔ سینیٹ کی انرجی اینڈ ٹیلی

کے چیئر کے طور پر، میں نے اس بات کو یقینی بنانے کے لیے کام کیا ہے کہ یہ وسائل صرف باتوں تک محدود نہ 
رہیں بلکہ براہ راست ہماری کمیونٹیز تک پہنچائے جائیں۔ یہ بات فوری اور حقیقی اثر کی ہے۔ فیملیز بڑھتے ہوئے 

ڈھانچے اور ایسے سسٹمز کے حوالے سے پریشانی کا شکار رہی ہیں جو اب ان یوٹیلٹی اخراجات، خستہ حال رہائشی 
کی ضروریات پوری نہیں کرتے۔ یہ فنڈنگ وہ ریلیف فراہم کرتی ہے جہاں اس کی اصل ضرورت ہے یعنی لوگوں کے 

اور مؤثر بن  گھروں میں، جس سے بلز کم ہوتے ہیں، ہوا کے معیار میں بہتری آتی ہے اور یہ گھر آج ہی زیادہ محفوظ
جاتے ہیں۔ لیکن یہ اس مستقبل کے بارے میں بھی ہے جسے ہم تعمیر کر رہے ہیں۔ ہم زیادہ صحت مند محلّے، مضبوط 
مقامی معیشتیں اور ایک زیادہ مزاحم توانائی کا نظام تشکیل دے رہے ہیں جو صرف چند لوگوں کے لیے نہیں بلکہ سب 

ہے ہیں کہ جیسے جیسے نیو یارک آگے بڑھتا ہے، ہماری کمیونٹیز بھی اس کے کے لیے کام کرتا ہے۔ ہم یہ یقینی بنا ر
ساتھ آگے بڑھیں۔ اسے ہی مساوات کہتے ہیں۔ اسے ہی قیادت کہتے ہیں۔ اور اسے ہی ریاست کے لوگوں کی خدمت 

  "کرنا کہتے ہیں۔
  

  کا ہاؤسنگ ایجنڈا( ہوکل) Hochulگورنر 
نیو یارک کے رہائش کے بحران سے نمٹنے اور ریاست کو نیو یارک کے تمام باشندوں کے ( ہوکل) Hochulگورنر 

سے، گورنر رہائش کو حسب  0201لیے زیادہ قابلِ استطاعت اور رہنے کے قابل بنانے کے لیے پرُعزم ہیں۔ مالی سال 
بلین  25$ہے، جس کے لیے انہوں نے  استطاعت بنانے کے لیے رہائش گاہوں کی فراہمی میں اضافہ کرنے پر کام کیا

کا پانچ سالہ جامع رہائش گاہوں کا پلان شروع کیا، کئی دہائیوں میں سب سے اہم ہاؤسنگ معاہدے کا اطلاق کیا اور 
کی قیادت کے تحت، ( ہوکل) Hochulکرایہ داروں اور گھر مالکان کے لیے نئی حفاظتی تدابیر نافذ کیں۔ گورنر 

HCR متعارف کروائے ہیں جو کرائے داروں اور گھر کے خریداروں، دونوں کے لیے قابلِ  نے نئے پروگرامز
-Pro)ہاؤسنگ کمیونٹی پروگرام -استطاعت اور مخلوط آمدنی والے گھروں کی ترقی میں تیزی لاتے ہیں۔ ان میں پرو

Housing Community Program )یدی فنڈنگ بھی شامل ہے، جو تصدیق شدہ مقامی علاقوں کو ریاستی صوابد
سے زائد کمیونٹیز پروہاؤسنگ  432ملین تک کی خصوصی رسائی فراہم کرتا ہے۔ ریاست بھر میں  750$میں سے 

 کے طور پر سند یافتہ ہیں۔ 
  

انہیں بنانے 'کے سالانہ ریاستی خطاب کے جزو کے طور پر، گورنر نے اپنا  0202کے سنہ ( ہوکل) Hochulگورنر 
ایجنڈا پیش کیا جو رہائش گاہ اور بنیادی ڈھانچے کے ترقیاتی کاموں کی رفتار بڑھانے ( 'Let Them Build')' دیں

اور اخراجات کم کرنے کے لیے تاریخی اصلاحات کا ایک سلسلہ ہے۔ یہ کاوش نیو یارک کے ریاستی ماحولیاتی معیار 
صلاحات کے ایک میں عام فہم ا( State Environmental Quality Review Act, SEQRA)کا جائزہ ایکٹ 

سلسلے اور منصوبوں کے اہم زمروں کو تیز کرنے کے لیے ایگزیکٹو کارروائیوں کی حوصلہ افزائی کرے گی جن 
کے ماحولیاتی اثرات کو مستقل طور پر نمایاں نہیں کیا گیا ہے، لیکن طویل عرصے سے سرخ فیتے میں پھنسے ہوئے 

 ہیں اور طویل تاخیر کا شکار ہیں۔ 
  

کا ایگزیکٹو بجٹ گورنر کے موجودہ پانچ سالہ ہاؤسنگ پلان کو مکمل کرتا ہے، جس کا مقصد  0200مالی سال 
کم لاگت گھروں کی تخلیق یا تحفظ ہے، جن میں کمزور طبقات کے لیے معاون خدمات کے  322,222ریاست بھر میں 

سے زیادہ حسب  02,222تک گھروں کی برقی کاری شامل ہے۔ آج کی تاریخ  02,222گھر اور مزید  32,222ساتھ 
استطاعت گھر تعمیر کیے جا چکے ہیں یا انہیں محفوظ بنایا جا چکا ہے۔ ایگزیکٹو بجٹ ہزاروں نئے سستے گھروں کی 

 ملین کی سرمایہ کاری بھی کرتا ہے۔  250$تعمیر کو تیز کرنے کے لیے کیپٹل فنڈنگ میں 



  
 ### 

